
Varðveisla hringinga sveitasíma
á Melrakkasléttu, í Núpasveit, Kelduhverfi og í Öxarfirði  
Kristbjörg Sigurðardóttir á Kópaskeri hefur unnið að söfnun og varðveislu á 
hringingum sveitasíma á Melrakkasléttu, í Núpasveit, Kelduhverfi og í Öxar-
firði. Menningarráðið veitti Kristbjörgu styrk til að setja saman sýningu þar 
sem verður mynd af hverjum bæ og hringingin á bæinn. Kristbjörg telur þetta 
vera menningarverðmæti sem alls ekki megi glatast og brýnt að safna og halda 
til haga áður en það verður um seinan.

Stuttmyndafestivalið Stulli 
Stuttmyndafestivalið Stulli fékk styrk í fyrstu úthlutun Menningarráðs Eyþings. 
Verkefnið var í höndum félagsmiðstöðvanna á Akureyri og var ætlað 14-25 ára 
ungmennum. Tilgangur með verkefninu var að vekja ungt fólk til umhugsunar  um 
ofbeldi. Verkefnið snerist um að halda námskeið í stuttmyndagerð og í kjölfarið 
stuttmyndakeppni þar sem keppt var í tveim flokkum, opnum flokki og þema-
flokki. Á síðasta ári stækkaði verkefnið verulega og tóku ungmenni frá fimm 
sveitar félögum þátt, Langanesbyggð, Norðurþingi, Akureyri, Fjallabyggð og 
Dalvíkurbyggð og hlaut verkefnið aftur styrk frá menningarráðinu. Var haldið  
námskeið fyrir allan hópinn á Akureyri og voru þátttakendur um 60 en segja 
má að um 200 ungmenni hafi komið að gerð myndanna á einn eða annan hátt. 
Keppnin var haldin í Borgarbíói í nóvember sl. og bárust 15 myndir og voru þrjár 
þeirra verðlaun aðar en allir þátttakendur fengu viðurkenningu. 

Alfa Aradóttir hefur verið einn af forsvarsmönnum verkefnisins frá upphafi og segir 
hún að „án styrks frá Menningarráði Eyþings væru verkefni af þessum toga ófram-
kvæmanleg því fjárhagsáætlanir félagsmiðstöðva gera ekki ráð fyrir verkefnum af 
þessari  stærðargráðu, styrkurinn er einnig hvatning til góðra verka og viðurkenning.“

Menningarmiðstöðin Verksmiðjan
Á síðustu árum hefur færst í vöxt að nýta 
gamalt aflagt atvinnuhúsnæði til menningar-
starfs. Í byrjun ágúst á síðasta ári opnuðu 
nokkrir listamenn menningarmiðstöð í gömlu 
síldarverksmiðjunni á Hjalteyri en feikistórt 
verk smiðjuhúsið býður upp á mikla möguleika 
fyrir hinar ýmsu listgreinar. Níu listamenn bú-
settir í Arnarneshreppi standa að þessu fram-
taki, auk nokkurra sem búsettir eru á Akureyri 
og erlendis. Markmiðið er að skapa umhverfi og 
aðstöðu fyrir menningarviðburði í hreppnum, 
aðstöðu sem um leið opnar dyr að um heiminum. 
Menningar ráðið veitti forsvarsmönnum Verk-
smiðjunnar styrk til að halda þriggja vikna 
menningar hátíð. Dagskráin var fjölbreytt og 
saman stóð m.a. af myndlistarsýningum, tón-
leikum, ljóðadagskrá og listasmiðjum fyrir börn 
og fullorðna. Hátíðin var vel sótt og vakti mikla 
athygli. Þórarinn Blöndal, einn af forsvars-
mönnum hátíðarinnar, segir Verksmiðjuna vera 
raunverulega viðbót við menningarlífið í landinu 
og hafi komið Hjalteyri á kortið að nýju sem 
framsæknum athafnastað. Hann segir styrkinn 
frá Menningarráðinu hafa gert þeim kleift að 
standa að þessari hátíð og gera hana að veru-
leika.

Hér eru einungis þrjú dæmi um verkefni sem 
menningar ráðið hefur styrkt á sl. tveim árum. 
Margar  umsóknir berast menningarráðinu og eru 
þær bornar saman og metnar á samkeppnisgrund-
velli, því er mikilvægt að vanda til þeirra. Á heima-
síðu Eyþings má finna leiðbeiningar um gerð um-
sókna, einnig er hægt að fá ráðleggingar og ráðgjöf 
við ritun umsókna hjá menningarfulltrúa.

Menningarráð Eyþings vill stuðla að öflugu 
samstarfi sveitarfélaga á Norðausturlandi í 
menningar  málum og örva sköpun og almenna 
þátttöku íbúa í menningarstarfi. Einnig vill 
Menningar ráðið efla vitund íbúa um Norð austur-
land sem sameiginlegt menningarsvæði.

Í úthlutunum árin 2009-2011 er lögð áhersla á 
verkefni sem vekja athygli á sérstöðu ein stakra 
staða eða svæðisins í heild. Jafnframt vill ráðið styrk-
ja verkefni sem hvetja til samvinnu og samstarfs milli 
staða, einstaklinga, stofnana eða listgreina. Þessi 
tvö leiðarljós, sérstaða og samstarf, verða notuð 
sem einskonar viðmið fyrir starf þessa  tímabils en 
skilgreining þessara hugtaka skýrist nánar af þeim 
verkefnum sem hljóta styrki. 

Stór samstarfsverkefni
Menningarráðið leggur áherslu á stór samstarfsverkefni þar sem a.m.k. þrír aðilar 
starfa saman og einkum á verkefni sem tengja saman Norðausturland og hvetja til 
samstarfs og samvinnu þeirra sem að jafnaði vinna ekki saman. Heimilt er að veita 
til slíkra verkefna allt að 2 milljónum króna, en styrkur getur þó aldrei orðið hærri 
en 80% af heildarkostnaði verkefnisins. 

Menningarráð mun einnig veita undirbúningsstyrki vegna stærri verkefna. Undir-
búningsstyrkurinn er til að auðvelda aðilum af stærra svæði að ná saman, kanna 
forsendur og undirbúa verkefnaumsókn til ráðsins. Í umsókninni þurfa að koma 
fram skilgreind markmið verkefnisins sem sótt er um undirbúningsstyrk til, 
ávinn ingur af samstarfi og væntanleg niðurstaða verkefnisins. Umsókn þarf að 
fylgja  staðfesting þátttakenda í verkefninu og hlutverk hvers þeirra. Hámarks-
undirbúningsstyrkur er 100.000.- á hvern þátttakanda, þó aldrei hærri en 50% af 
heildar kostnaði verkefnisins. 

Minni samstarfsverkefni
Í minni samstarfsverkefnum getur samstarf verið svæðisbundið, milli staða, ein-
stak linga, stofnana eða listgreina. Minni samstarfsverkefni geta fengið að hámarki 
1 milljón, þó aldrei hærri upphæð en sem nemur 50% af heildarkostnaði við verkefnið.

Minni svæðisbundin verkefni og verkefni einyrkja
Í þessum flokki eru hámarksstyrkir 300.000.- þó aldrei hærri upphæð en sem 
nemur 50% af heildarkostnaði við verkefnið. 

Áherslur ársins 2009

Menningarráðið leggur jafnan áherslu á að þau verkefni sem hljóta 
styrki  efli á einhvern hátt samstarf og/eða samvinnu í menningarmálum 
á Norðausturlandi eða dragi fram menningarleg sérkenni svæðisins. Auk 
þessa hefur ráðið ákveðið að árið 2009 hafi þau verkefni forgang sem upp-
fylla eitt eða fleiri eftirtalinna atriða: 

�t��Verkefni sem hvetja til samstarfs einstaklinga, hópa, byggðalaga eða 
listgreina. Sérstaklega er horft til verkefna sem eru samstarf þriggja 
eða fleiri aðila og tengja saman Norðausturland

�t��Verkefni sem stuðla að samvinnu atvinnumanna í listum og leik manna 
�t��Verkefni sem hvetja til samvinnu ólíkra þjóðarbrota í samstarfi við 

Íslendinga. Verkefnin geta tengst tónlist, danslist, myndlist, bók-
menntum og fl. 

�t��Verkefni sem efla þekkingu og fræðslu á sviði menningar og lista
�t��Verkefni sem efla atvinnustarfsemi á sviði menningar og lista

Menningarráð leggur áherslu á vandaðar umsóknir, þeim þarf að fylgja 
verk- og tíma áætlun sem og sundurliðuð kostnaðar- og tekjuáætlun. 
Umsækjendur þurfa að sýna fram á mótframlag. Umsóknareyðublöð 
ásamt úthlutunarreglum er að finna á heimasíðu Eyþings,  www.eything.is.

Menningarráð Eyþings auglýsir viðveru menningarfulltrúa vegna út-
hlutunar á menningarstyrkjum 2009. Viðtalstímar verða sem hér segir: 

Akureyri  14. jan. kl. 13-16 Skrifstofu menningarfulltrúa, Strandgötu 29, 3. hæð
Dalvík 19. jan. kl. 11-12  Ráðhúsinu Dalvík
Ólafsfjörður  19. jan. kl. 13-14 Bæjarskrifstofu Ólafsfjarðar
Siglufjörður 21. jan. kl. 13-15 Bæjarskrifstofu Siglufjarðar
Laugar 23. jan. kl. 10-11 Skrifstofu Þingeyjarsveitar 
Mývatnssveit 23. jan. kl. 13-14 Mývatnsstofu
Húsavík 26. jan. kl. 9-11 Menningarmiðstöð Þingeyinga
Kópasker 26. jan.  kl. 14-15 Skrifstofu Norðurþings
Raufarhöfn 28. jan. kl. 13-14 Skrifstofu Norðurþings
Langanesbyggð 29. jan. kl. 9-11 Skrifstofu Langanesbyggðar Þórshöfn
Grímsey auglýst síðar
Akureyri 3.-5. feb. kl. 13-16 Skrifstofu menningarfulltrúa, Strandgötu 29, 3. hæð

 Viðtalstímar á öðrum tímum eftir samkomulagi.

SÉRSTAÐA – SAMVINNA: ÁHERSLUR Í STARFI MENNINGARRÁÐS EYÞINGS ÁRIN 2009-2011

Styrkþegar Menningarráðs Eyþings aukaúthlutun 2008

Sérstaða er það sem greinir okkur frá öðrum, 
það sem er sérstakt og eftirtektarvert í fari 
okkar , menningu eða umhverfi. Sérstakt er 
þannig hvaðeina sem er með öðru móti hér en 
annars staðar – hvort sem það er upprunnið 
á þessum slóðum, eða hefur flust hingað og 
varðveist hér með sérstöku móti.

Samstarf miðar að því að tengja saman staði, 
fólk og hugmyndir. Samstarfið getur þannig 
verið svæðisbundið eða þvert á staðsetningar, 
milli listgreina eða menningarheima, en einnig 
milli ólíkra aldurshópa og einstaklinga. Áhersla  
verður lögð á verkefni sem tengja Norð austur-
land þvert á hreppamörk og huglægar hindra-
nir, og verkefni sem hvetja til samstarfs og 
samvinnu þeirra sem annars eru ekki vön að 
vinna saman. 

Menningarráð Eyþings mun hvetja til þessa meðal 
annars með breyttum áherslum í úthlutun sem 
felst í því að skilgreina verkefnin í þrem flokkum; 
stór samvinnuverkefni, minni samvinnuverkefni og 
svæðisbundin verkefni og verkefni einyrkja. Ráðið 
mun einnig hvetja til samstarfsverkefna með því 
að veita undirbúningsstyrki fyrir stærri samvinnu-
verkefni. Menningarfulltrúi mun aðstoða við að 
koma á samstarfi eða finna samstarfsaðila á 
svæðinu, ef óskað er.


